
                                                                          Bayramlı Yeganə Zirəddin qızı.

                                Miniatür sənətinin musiqi mahiyyəti .

                         («Batin-zahir» idrak dürüstü nöqteyi nəzərindən)
       Musiqi əsrlər boyu yaşayan zəngin Azərbaycan mədəni irsinin dominantası olaraq, miniatür sənətinin sirli qalan tərəflərinin  mahiyyətinin  açılmasında mühüm rol oynayan tərəflərdən biridir. Baxmayaraq ki, bu sahə dərindən araşdırılıb, amma onun vacib tərəflərindən olan özünəməxsus xüsusiyyətləri, ona təsir edən  güc və uzun ömürlüyü, sönməzliyi hələ də araşdırılmayaraq müasir dövrün insanları üçün qapalı qalmışdır. Bu ilk növbədə məsələyə avropa nöqteyi nəzərindən yanaşma ilə, digər tərəfdən isə əyani dünyadan çıxış edərək görünən, qavranılan, duyulan və b. dürüstləri müəyyən edən fərqli yanaşma ilə bağlıdır. 

        Bu halda əvvəldən səhfə yol verilərək, Şərq dünyagörüşünü nəzərə almayaraq ona yönəlməyən, dünyanı tək  kimi qavrayan orqanizim, ruhi biliyə yüksələn ritm-ton üstündə köklənir. “Eşidiləni görünən”, “görünəni eşidilən” edən sinkretik təfəkkür və onunla bağlı olan assasiativ düşüncə tərzi dünyanı bütövlük kimi qavrayırdı. Ritm-tonda Muğam və musiqi iki dünyanı birləşdirərək, eyni vaxtda agah olan və olmayan irrasional sferada baxılaraq, hər şeyin cəmi kimi dərk olunurdu.

       Şərqin zəngin mədəniyyəti bu gün də bir çox sirləri ilə müəmmalı qalaraq aydınlaşdırılmamışdır. Şərqə aid olan bütün keyfiyyətlər ümumilikdə bir-birinə əsaslanaraq daxili təfəkkür tərzi ruhu dünya ilə bağlıdır. Həqiqəti üzə çıxarıb, dərindən dərk etmək üçün, onun incə qatlarını araşdırıb, təfəkkür tərzi, ruhi dünya ilə bağlı olan fikirləri aşkara çıxarmaq lazımdır.  

       Şərq dünyagörüşü “batin-zahir” həyat fəlsəfəsinə yönələrək hər şeyin təməlində dayanırdı, ən öndə isə müsəlman Şərqinin. Şərq hal-əhval düşüncəsi olaraq, ruhla qavranılan, «canlı» dünyanı əks etdirən bir vasitədir. Şərq dünyagörüşünün mahiyyətinin açılmasında həlledici rol oynayan, Şərq qavrayışında obrazlar ruhi prosesdən xəbər verən mətn kimi qavranılır. Bütün bu zahiri tərəflər ruhi biliyə yüksələrək, prosesdən xəbər verərək, müəyyən hal-əhval yaradır. Hətta poeziyada da şairlərin mətnlərində insana ruhən təkan verən sıçrayışlar yaranır ki, bunların hamısı öz növbəsində ruhi aləmlə bağlı olan prosesdən xəbər verir.

        Şərqə aid olan bütün keyfiyyətlər ümumilikdə bir-birinə əsaslanaraq, daxili təfəkkür tərzi, ruhi dünya ilə bağlıdır.  Şərq dünyagörüşü əvvəldən məlum olan ikinin təki batin zahir idrak üsulu ilə özünü birüzə verir. Məsələnin zahiri tərəfi isə həmişə alimlərin nəzər diqqətini cəlb edərək, onların tədqiqat obyektinə çevrilmişdir. Batin tərəf özlüyündə araşdırılsada, bu sahə qismən işıqlandırılaraq, onun mahiyyəti dərindən açılmayaraq qapalı qalmışdır. Əsas məqsədimiz Şərq dünyagörüşü mövqeyini nəzərə alaraq, miniatürlərin musiqi mahiyətinə, batin-zahir  fəlsəfəsi nöqteyi nəzərindən aydınlıq gətirməkdir.

       Musiqi ruhi aləmi fiziki aləmdən ayıran nazik orpək, konkretliklə qeyri konkretliyi özündə cəmləşdirən sinkretik təfəkkür tərzidir. Bu mövqedən də ehtimal olunur ki, miniatürlərdəki təsvirlər səslənən “canlı” musiqinin təzahürüdür. Miniatürlər isə konkertliklə bağlı olduqları üçün burada zahiri tərəf üstünlük təşkil edir, təsvirlərdə əsas funksiya mənzərəni olduğu kimi çatdırmaq deyil, burada müəyyən hal əhval yaratmaq, ruhi aləmlə bağlı olan, həqiqi mənanı aşkara çıxarmaq, onun prosesə qovuşdurmaqdır.  Zahirən dərin və fəlsəfi məna daşıyan bu miniatürlərdə Azərbaycan simli musiqi alətləri də məharətlə təsvir olunaraq, o dövürdə cərəyan edən hadisələri nümayiş etdirir. Bu miniatürlərdə rəssam öz çəkdiyi əsərlərdə, obrazları və musiqi alətlərini elə ustalıqla təsvir etmişdir ki, sanki bu obrazlar və musiqi alətləri  müxtəlif boyalarla, öz rəngarəngliyi ilə «canlı» dünyanı əks etdirir. Məhs bu musiqi alətləri rəngarəng boyalarla təsvir olunaraq ahəngdar musiqini canlandırır.       

        Miniatürlərdə təsvir olunan musiqi alətlərində batin tərəf, zahiri tərəfədən üstün təsvir olunaraq, ahəngdar həyatın harmoniyasini yaradir. Həm miniatürlərdə həm də alətlərin quruluşunda batin tərəf zahiri tərəfdən üstünlük təşkil edərək, özlüyündə musiqinin mahiyyətini əks etdirir. Əslində miniatürlərin təsviri bütövlükdə səslənən bir musiqidir, musiqi hal əhvalla bağlı olan bir işarə, konkretliklə qeyri konkretliyi özündə cəmləşdirən nazik bir örpəkdir. Təsvirlər isə özlüyündə konkretliliklə bağlı olduğu üçün, məhs musiqi bu dərin və fəlsəfi mənaları açmağa qadir olan bir elm sahəsidir.  Burada təsvir olunan alətlər isə bu musiqini təfəkkür vasitəsilə qavradan düşüncə tərzidir. 

        Miniatürlər özü özlüyündə bir alətdir, buradakı rəngarəng boyalar isə universal musiqinin insana çatdırılması üçün bir vasitədir. Alətlərin tembiri, onun səs yüksəkliyi bunların hamısı ruhi təfəkkürlə bağlıdır. Minatürlərdə təsvir olunan musiqi alətləri ruhi qavrayışa xidmət edərək, «canlı» obrazlar yaradır «canlı» ona görə ki, onlar təşəkkül prosesinə nüfuz olduğu zaman dərk lunur. Süjetin məzmununu anlamaq üçün ona nüfuz olaraq, teatrda olduğu kimi canlı yaradıcılıq prosesini yaşamaq, onu dərindən anlamaq lazımdır.

       Onu da etiraf etmək lazımdır ki, müasir dövrün insanları məntiqi təfəkkürə əsaslandıqları üçün bir qədər bu prosesdən kənarlaşmışlar.  Miniatür sənəti klassik bir sənət növü kimi formalaşaraq cari vaxtda da müasirlik yox daha çox fəlsəfi məna daşıyır.

                                                 Xülasə

       Hazırkı məqalədə Şərq təfəkkür tərzinin «batin-zahir» fəlsəfi nöqteyi nəzərindən musiqi ilə miniatürlərin bağlılığı qarşıya məqsəd qoyulmuşdur. Bu baxımdan miniatürlər «canlı» təsvirlər kimi dərk olunur.

                                              Резюме

                                                                                                    Байрамлы Егана
          Музыкальная сущность миниатюрного  исскуства
                      (С позиции формулы «батин-захир»)
В настоящем сообщении сделана попытка рассмотрения связи музыки с миниатюрой с учетом восточной мировозуренческой системы, выраженной формулой «батин-захир», в результате чего миниатюра характеризуются как «живые», звучащие картины.

                                              Summary
                                                                                                     Bayramli Yegane
                                 Musical essence of miniature art
                       (from the position of the formula «batin-zahir» )
In the given article  there is made an attempt to connect  the music with the minature taking into consideration the oriental formula «batin-zahir». As a result of  which miniatures are characterized as «alive» sounding pictures.                    

